
საქართველოს
საკანონმდებლო
სიახლეები

იხელმძღვანელეთ
კანონმდებლობით

ცვლილებები „წამლისა და ფარმაცევტული 
საქმიანობის შესახებ“ საქართველოს კანონში 

2022 წლის 1 დეკემბერს პარლამენტმა მესამე მოსმენით 
მიიღო კანონპროექტი „წამლისა და ფარმაცევტული 
საქმიანობის შესახებ“ საქართველოს კანონში 
ცვლილებების შეტანის შესახებ. 

ცვლილებების თანახმად მედიკამენტებზე წესდება 
რეფერენტული ფასები, რაც გულისხმობს 
მედიკამენტებზე ზედა ზღვრული ფასის დაწესებას, 
რომელზე მაღალ ფასად ბაზარზე მედიკამენტების 
რეალიზაცია დაუშვებელი იქნება. 

რეფერენტული ფასები პირველ ეტაპზე 1000-1200 
მედიკამენტს შეეხება, რომლებიც გამოიყენება 
ქრონიკული დაავადებებისა და ავთვისებიანი 
სიმსივნის სამკურნალოდ, თუმცა სამომავლოდ 
იგეგმება  რეფერენტული ფასების სხვა 
მედიკამენტებზე გავრცელდებაც. 

ცვლილებები ასევე აწესრიგებს საქართველოში GMP 
(კარგი საწარმო პრაქტიკის) და GDP (კარგი 
სადისტრიბუციო პრაქტიკის) სერტიფიკატების 
ფლობის გარეშე ფარმაცევტული პროდუქტის 
საბითუმო დისტრიბუციასთან დაკავშირებულ 
საკითხებს, კერძოდ, GMP და GDP სერტიფიკატების არ 
არსებობის შემთხვევაში, წესდება საჯარიმო სანქციები.

ცვლილებები მიზნად ისახავს საქართველოს 
მოსახლეობისთვის მედიკამენტებზე 
ხელმისაწვდომობის გაუმჯობესებას.

კანონპროექტი მიკრო ბანკების შესახებ 

2022 წლის 13 დეკემბერს პარლამენტმა მეორე 
მოსმენით განიხილა კანონპროექტი მიკრო ბანკების 
შესახებ.

კანონპროექტი ითვალისწინებს ახალი ფინანსური 
ინსტიტუტის ჩამოყალიბებას, რომელიც თავისი 
ფუნქციითა და შინაარსით ბანკსა და 
მიკროსაფინანსო ორგანიზაციას შორის მოიაზრება. 
მიკრო ბანკის სახით შეიქმნება ფინანსური 
ინსტიტუტი, რომელიც ოპერირებას 
განახორციელებს იმ სექტორში, სადაც მაღალი 
საოპერაციო ხარჯების გამო კომერციული ბანკების 
ინტერესი შედარებით დაბალია. მიკრო ბანკები 
ძირითადად დააკრედიტებენ სამეწარმეო და 
სოფლის მეურნეობის სექტორს და სესხებს გასცემენ 
მხოლოდ ეროვნულ ვალუტაში.

კანონპროექტი აწესრიგებს მიკრო ბანკის 
საქმიანობის ლიცენზირებასთან, მნიშვნელოვანი 
წილის შეძენასთან, მართვასთან, საოპერაციო 
მოთხოვნებთან, საქართველოს ეროვნული ბანკის 
საზედამხედველო ზომებთან და სანქციებთან 
დაკავშირებული საკითხებს.

კანონპროექტის ავტორია საქართველოს ფინანსთა 
სამინისტრო და საქართველოს ეროვნული ბანკი.

ცვლილებები  „საავტორო და მომიჯნავე 
უფლებების შესახებ“ საქართველოს კანონში

2022 წლის 14 დეკემბერს პარლამენტმა პირველი 
მოსმენით მხარი დაუჭირა „საავტორო და მომიჯნავე 
უფლებების შესახებ“ საქართველოს კანონში შესატან 
ცვლილებებს.

კანონპროექტი ემსახურება როგორც საკუთრების 
უფლებების მქონე პირთა ინტერესების დაცვას, ასევე 
ბაზრის სხვა მონაწილეების, ანუ გარიგების მეორე 
მხარის უფლებების დაცვას და მიზნად ისახავს 
ბაზარზე სამართლიანი კონკურენციის პირობების 
დამყარებას.

ცვლილებების თანახმად, ინტელექტუალური 
საკუთრების უფლების დარღვევის შემთხვევაში, 
ინტელექტუალური საკუთრების მფლობელმა უნდა 
მიმართოს უფლების დამრღვევს და მოსთხოვოს 
ფულადი კომპენსაციის გადახდა, ხოლო დამრღვევი 
ვალდებულია, მოთხოვნიდან ორი კვირის ვადაში 
გადაუხადოს კომპენსაცია საავტორო უფლების 
მფლობელს ამ უკანასკნელის მიერ მისაღები 
ფულადი ანაზღაურების 10 პროცენტით გაზრდილი 
ოდენობით. იმ შემთხვევაში თუ დამრღვევი 
მიმართვიდან ორი კვირის ვადაში არ გადაუხდის 
მფლობელს ფულად კომპენსაციას განსაზღვრული 
ოდენობით, უფლების მფლობელი უფლებამოსილი 
იქნება აწარმოოს დავა კანონმდებლობით 
დადგენილი წესით.

კანონპროექტი პარლამენტში დაჩქარებული წესით 
განიხილება. 

ცვლილებები საქართველოს საგადასახადო 
კოდექსში

2023 წლის 1 იანვარს ძალაში შევიდა საქართველოს 
საგადასახადო კოდექსში განხორციელებული 
ცვლილებები. 

გარკვეული ცვლილებები შეეხო საბანკო 
დაწესებულების, საკრედიტო კავშირის, 
მიკროსაფინანსო ორგანიზაციის, სესხის გამცემი 
სუბიექტის მოგების გადასახადით დაბეგვრის რეჟიმს, 
მათ შორის განისაზღვრა საპროცენტო შემოსავლებისა 
და დანაკარგების რეზერვების გამოქვითვების 
განხორციელების სტანდარტები. სხვა მნიშვნელოვანი 
სიახლეების თანახმად:

• საბანკო დაწესებულების, საკრედიტო კავშირის, 
მიკროსაფინანსო ორგანიზაციის, სესხის გამცემი 
სუბიექტის მოგების გადასახადით დაბეგვრის 
ობიექტია სხვაობა კალენდარული წლის 
განმავლობაში მიღებულ ერთობლივ შემოსავალსა 
და ამ კოდექსით გათვალისწინებული 
გამოქვითვების თანხებს შორის.

• საბანკო დაწესებულება, საკრედიტო კავშირი, 
მიკროსაფინანსო ორგანიზაცია ერთობლივი 
შემოსავლიდან სესხების შესაძლო დანაკარგების 
რეზერვების გამოქვითვას და სესხებზე დარიცხულ 
პროცენტების შემოსავლად აღიარებას 
ახორციელებს ფინანსური ანგარიშგების 
საერთაშორისო სტანდარტების (IFRS) მიხედვით. 

• საბანკო დაწესებულების, საკრედიტო კავშირის, 
მიკროსაფინანსო ორგანიზაციის, სესხის გამცემი 
სუბიექტის დასაბეგრი მოგება იბეგრება 20 
პროცენტით.

• საბანკო დაწესებულების, საკრედიტო კავშირის, 
მიკროსაფინანსო ორგანიზაციის, სესხის გამცემი 
სუბიექტის მიერ 2023 წლისა და შემდგომი 
პერიოდების კუთვნილი მოგებიდან გაცემული 
დივიდენდი გადახდის წყაროსთან არ იბეგრება და 
დივიდენდის მიმღები პირის მიერ ერთობლივ 
შემოსავალში არ ჩაირთვება.

• 2024 წლის 1 იანვრამდე  სადაზღვევო 
ორგანიზაციის  მოგების გადასახადით დაბეგვრის 
ობიექტია სხვაობა კალენდარული წლის 
განმავლობაში მიღებულ ერთობლივ შემოსავალსა 
და ამ კოდექსით გათვალისწინებული 
გამოქვითვების თანხებს შორის.

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის დაახლოებით 415 
000 პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია
ვიამაყოთ. დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ
ლიმიტედის კომპანია ("DTTL"), მისი წევრი კომპანიების გლობალური ქსელი და მასთან დაკავშირებული
ორგანიზაციები (ერთობლივად წოდებულნი, როგორც „ორგანიზაცია დელოიტი“) ამ შეტყობინების საფუძველზე
არ ახორციელებს პროფესიულ კონსულტაციებს და მომსახურებას. რაიმე გადაწყვეტილების მიღებამდე ან
ქმედების განხორციელებამდე, რომელიც გავლენას იქონიებს თქვენს ფინანსებსა და ბიზნესზე, კონსულტაცია
უნდა გაიაროთ კვალიფიციურ კონსულტანტთან. 

დელოიტ ტუშ ტომაცუ ლიმიტედი (DTTL), მისი წევრი კომპანიები და მასთან დაკავშირებული ორგანიზაციები, 
თანამშრომლები და აგენტები არ იძლევიან არანაირ პირდაპირ ან ნაგულისხმევ რწმუნებას ან გარანტიას ამ
შეტყობინებაში მოცემული ინფორმაციის სიზუსტესა და სისრულეზე და არ არიან პასუხისმგებელი რაიმე
დანაკარგზე ან ნებისმიერი ზიანზე, რომელიც პირდაპირ ან ირიბად შეიძლება წარმოიქმნას ნებისმიერ პირთან
მიმართებაში, რომელიც ეყრდნობა ამ შეტყობინებას. DTTL და მისი წევრი კომპანიები და მასთან დაკავშირებული
ორგანიზაციები არიან იურიდიულად დამოუკიდებელი ცალკე პირები.

